Нақты сандар. 1-сабақ
Заттарды санауда қолданылатын сандарды натурал сандар (N) деп атайды.
Натурал сандар, нөл және натурал сандарға қарама-қарсы сандар бүтін сандар жиынын (Z) құрайды.
Рационал сандар (Q) – барлық бүтін және бөлшек сан. Шектеулі ондық бөлшек немесе шектеусіз периодты ондық бөлшек түрінде жазылады.
Барлық рационал және иррационал сан нақты сандар жиынын құрайды.
Нақты сандар жиыны R символымен белгіленеді.
Иррационал сандар жиыны I символымен белгіленеді.
Шектеусіз периодсыз ондық бөлшектерді иррационал сандар деп атайды. «Ир» – латынша кері мағыналы ұғымдарды атау үшін қолданылатын сөз қосымшасы. Сонда «иррационал» сөзі «рационал емес» деген мағынаны білдіреді.
Практикада квадрат түбір мәнін калькулятормен есептейді. Ол үшін санды теріп, √ белгісі бар батырманы басса жеткілікті.
Мысалы,= 1,4142135…
Барлық рационал және иррационал сан нақты сандар жиынын құрайды. Бұл жиынды R әрпімен белгілейді
Рационал санды шектеусіз периодты ондық бөлшек түрінде жазуға болады. Ондық таңбаларында бір цифр немесе реті өзгермейтін цифрлар тобы қайталанатын шектеусіз ондық бөлшек периодты ондық бөлшек деп аталады. Периодты ондық бөлшектегі үтірден кейінгі шектеусіз көп қайталанатын бір цифр немесе цифрлар тобы период деп аталады.
Периодты ондық бөлшекті жай бөлшекке айналдыру
[bookmark: _GoBack]Таза периодты бөлшек периоды бөлшектің алымы болатын, ал периодында қанша сан болса, бөлімінде сонша рет 9 саны жазылған жай бөлшекке тең. Аралас периодты бөлшекті жай бөлшекке айналдырғанда жай бөлшектің алымы аралас периодты бөлшектің екінші периодының алдындағы цифрлармен белгіленген сан мен оның бірінші периодының алдындағы цифрлармен белгіленген санның айырмасына тең болады. Ал жай бөлшектің бөлімін табу үшін, аралас периодты бөлшектің периодында қанша цифр болса, сонша рет 9 цифрын жазып, оның оң жағына жалғастырып периодты бөлшектің периодына дейін қанша цифр болса, сонша рет нөл жазу керек.

